
Annotatsiya
Ushbu maqolada texnologik mashina va ishchi organlarini ishonchlilik yo‘llarini
tadbiq qilish, ishonchlilikni oshirish bo‘yicha yechimlar berib o‘tilgan.

Kalit so‘zlar: texnologik mashina, ishonchlilik, buzilmasdan ishlashlik,
umrboqiylik, umrboqiylik koeffitsiyenti.

Ishonchlilik bu mashinaning ish qobiliyatini ma’lum muddat ichida yoki ma’lum
bajargan ish hajmida saglab turish xususiyati.

Ishonchlilik nazariy va amaliy ishonchlilikka bo‘linadi. Nazariy ishonchlilik
jihozni  konstruksiyalash  (loyihalash) jarayonida ta’minlanadi. Amaliy
ishonchlilik jihozni yasashda ta’minlanadi va uni to‘g‘ri saqlash va ishlatishda
muayyan darajada saqlab turiladi. Ishonchlilik miqdoriy ko‘rsatkichlarini aniglash
uchun ehtimollar nazariyasi va matematik statistika gonunlariga asoslangan
ishonchlilik nazariyasi qo‘llaniladi. Bu nazariyaning asosiy vazifasi mashinaning
buzilish va nosozliklarini oldindan ro‘y berish ehtimolini aniglash va ular ro‘y
berishining oldini olishdir. Texnologik mashinaning ishonchliligini oshirishning
asosiy yo‘li bu uning konstruksiyasini soddalashtirishdir, ya’ni mashinani tashkil
qilgan ishchi organlar (detallar) konstruksiyasi qancha sodda bo’lsa, ularning
ishdan chiqish ehtimoli shuncha kichik bo‘ladi va aksincha.

Buzilish orasidagi ish hajmi jihozni ta’mirlashning rejali ogohlantirish
sistemasidagi ta’mirlash davriyligi strukturasi va ta’mirlash orasidagi davrni
aniglashning ilmiy asoslanishi uchun muhim ko‘rsatkich hisoblanadi.
Buzilmasdan ishlashlik bu mashinaning ma’lum bajargan ish hajmida yoki
ma’lum muddat ichida ish gobiliyatini saglab turish xususiyatidir.

Mashinaning umrboqiyligi bu mashinaning o‘z ish qobiliyatini chegara holatiga
yetguncha texnik ko‘rik va ta’mirlash uchun tanaffuzni hisobga olgan holda

saglash xususiyati. Umrbogiylikning miqdor ko‘rsatkichlari bo‘lib, jihozning
chegara holati, xizmat muddati va resursi, umrboqgiylik koeffitsiyenti xizmat
giladi.

Umrbogqiylik koeffitsiyenti (UK) bu mashinaning texnik ishlatish koeffitsiyenti
bo‘lib, u nazorat gilinayotgan mashinaning ma’lum bir davr ichida mahsulot
ishlab chigargan vaqt (MIChV) ning shu davrga to‘g‘ri keladigan ishlatish vaqti
(IV) ning ta’mirlashga va texnik xizmatga ketgan vaqt bilan (TV) yig‘indisiga
nisbatidir.

MIChV
CIV+TV
Bu koeffitsiyent miqdori gancha 1 ga yaqin bo‘lsa, shuncha texnologik mashina
umrboqiy bo‘ladi.
Texnologik mashina va ishchi organlarini ishonchliligi uning buzilmasliligi,
chidamliligi, ekspulatatsiya davrining uzogligi, issigbardoshliligi, yeyilishga
chidamliligi, zvenolarining tartibli harakati bilan baholanadi. Boshgacha qilib
aytganda, ishonlilik-sifatning vaqt bo‘yicha yoyilmasidir. Yeyilish tezligi va
hajmiga quyidagi sabab va omillar ta’sir qiladi:

1. Detall yasalgan material sifati;

2. Ishqalanish va qo‘ndirish yuzalarining mexanik ishlov berish sifati;

3. Moylash rejimi va sifati;

4, Detall harakat tezligi va detallarga tushadigan solishtirma bosim kattaligi;
5 Detall ishlaydigan muhit sharoiti, harorati;

Texnik qurilmaning “ishonchlilik” va “umrboqiylik” tushunchalari bir-biri bilan
uzviy bog‘ligdir.

Mashinaning umrbogiyligini oshirish uchun undan foydalanish davomida, texnik
ko‘rikdan o‘tkazish va ta’mirlash talablarini to‘liq bajarish, detallarni tanlashda
ish qobilyatidan kelib chigib mustahkam va tannarxi arzon materiallardan
foydalanish, detallarga mexanik ishlov berish anigligi yuqori bo‘lishi kerak.
Umuman ishonchlilik muammosi bashorat qilish masalalari bilan bog‘liqdir.
Texnologik mashina va ishchi organlarining ilk bosgichlarida aniq ekspluatatsiya
sharoitlari uchun ishonchlilikni baholash talab etiladi.

Texnika yetarli darajada puxta bo‘lmasa, ish vaqtida buzilishlar va nugsonlar
paydo bo‘lib, mashina va uskunalar to‘xtab, ish rejalari bajarilmay goladi,
texnikani qayta tiklash va ta’mirlash uchun ortiqcha ashyo va mehnat sarf bo‘ladi,

mashinalarning barvaqt yeyilish sababli ehtiyot qismlariga bo‘lgan talab oshadi,

texnika o‘zining ish qobiliyatini yo‘qotishi sababli yangi texnikani me’yoridan
ortigcha chiqgarishga to‘g‘ri keladi, mashina va uskunalar yetarli darajada puxta
bo‘lmaganligi sababli ish va tayyorlanadigan mahsulot sifati pasayadi,
buzilishlarni tuzatish xarajatining oshishi, ishlash muddati kam bo‘lgan uskunalar
almashtirilishi sababli mahsulot tannarxi ko‘tariladi, xo‘jaliklarda texnikaga
xizmat ko‘rsatish va uni ta’mirlash sohasida ishlaydigan odamlar soni oshadi.
Texnika  murakkablashgan, undan  foydalanish  sohasi  kengaygan,
avtomatlashtirish darajasi ko‘tarilgan, yuklama va tezliklar oshgani sari
ishonchlilik talablari ham uzluksiz oshib boradi. Bunday sharoitlarda ish
qismlarining buzilmay ishlashi va ko‘pga chidamli bo‘lishi talablari bilangina
cheklanib  qolmaydi. Ishonchlilikni  oshirish  masalalari  texnikaning
samaradorligini oshirish, ashyolarni, mehnat va energiya resurslarini tejash,
texnikaning raqobatga chidamliligini oshirishning asosiy omillaridan biri bo’lib
goladi.

